ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱ​ԿԱ​ՆԻ ԱՊՐԻԼԻ 12-Ի N 457-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
1.Իրավական ակտի անհրաժեշտությունը 
ՀՀ մշակույթի նախարարությունը Հայաստանի Հանրապետությունում ընթացիկ զարգացումների հետևանքով ՀՀ կառավարության 2018 թվականի ապրիլի 12-ի  N 457-Ն որոշմամբ սահմանված ժամկետներում չի կարողացել իրականացնել մշակույթի և արվեստի բնագավառներում նշանակալի նվաճումներ ունեցող քաղաքացիներին պարտադիր զինվորական ծառայության զորակոչից տարկետում տալու համար սահմանված գործընթացը:

2.Ընթացիկ իրավիճակը և խնդիրները 

Հայաստանի Հանրապետության կառավարության 2018 թվականի ապրիլի
12-ի «Մշակույթի և արվեստի բնագավառներում նշանակալի նվաճումներ ունեցող քաղաքացիներին պարտադիր զինվորական ծառայության զորակոչից տարկետում տալու կարգը և պայմանները սահմանելու մասին» N 457-Ն որոշմամբ սահմանվել է մշակույթի և արվեստի բնագավառներում նշանակալի նվաճումներ ունեցող քաղա​քա​ցիներին պարտադիր զինվորական ծառայության զորակոչից տարկետում տալու կարգը և պայմանները, որի 4-րդ կետի համաձայն` ստեղծված հանձնաժողովի վերջին նիստը պետք է տեղի ունենար ոչ ուշ, քան մինչև 2018 թվականի հունիսի 1-ը, իսկ 5-րդ կետի համաձայն` Հայաստանի Հանրապետության կառավարության համապա​տաս​խան որոշումների նախագծերը պաշտոնապես շրջանառության կարող էին դրվել ոչ ուշ, քան տվյալ տարվա հունիսի 1-ը:

2018 թվականի ապրիլի 12-ի N 457-Ն որոշման համաձայն` «Մշակույթի և արվեստի բնագավառներում նշանակալի նվաճումներ ունեցող քաղաքացիներին պարտադիր զինվորական ծառայության զորակոչից տարկետում տալու վերաբերյալ եզրակացություն տվող հանձնաժողով ստեղծելու, անհատական կազմը և գործունեության կարգը հաստատելու մասին» Հայաստանի Հանրապետության մշակույթի նախարարի հրամանի նախագիծը ներկայացվել է կարծիքի Հայաստանի Հանրապետության պաշտպանության նախարարություն: Հայաստանի Հանրապետության պաշտպանության նախարարությունը նույնպես առաջարկել է որոշմամբ սահմանված ժամկետների փոփոխություն:

3. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Հայաստանի Հանրապետության մշակույթի նախարարության աշխատակազմի զորահավաքային նախապատրաստության բաժնի կողմից:

4. Իրավական ակտի կիրառման դեպքում ակնկալվող արդյունքը
«Հայաստանի Հանրապետության կառավարության 2018 թվա​կա​նի ապրիլի 12-ի N 457-Ն որոշման մեջ փոփոխություն և լրացում կատարելու մասին» Հայաստանի Հանրապետության կառավարության որոշման ընդունմամբ հնարավորություն կտրվի մշակույթի և արվեստի բնագավառներում նշանակալի նվաճումներ ունեցող քաղաքացիներին պարտադիր զինվորական ծառայության զորակոչից տարկետում տալու վերաբերյալ եզրակացություն տվող հանձնաժողովին քննարկելու ներկայացված դիմումները ՀՀ կառավարության կողմից սահմանված ժակետներում:
Լ. ՄԱԿՈՒՆՑ
